 






Акафист Пресвятой Богородице перед Ея иконой,  име�нуемой «Живоносный Источник»





Кондак 1


Избранной от всех родов Вла�дычице Богородице, благодатную помощь нам являющей, похваль�ная восписуем Ти раби Твои  Бо�городице. Ты же, яко Пребла�гая Мати Божия, излей на нас вели�кия и богатыя милости Твоя, недуги наша исцели и скорби утоли, да благодарственное зовем Тебе: Радуйся, Владычице, Живонос�ный Источник верным изли�вающая.





Икос 1


Архангел и Ангел множество недоумевают, Тебе разумно от Бога Слова, на водах землю утвердившаго, хвалити по достоя�нию. Мы же, Честнейшая Херу�вим, и Славнейшая без сравне�ния Серафим, во умилении о Твоих благодеяниях, на нас быв�ших, дерзаем звати Тебе: Радуйся, Владычице, Богом Отцем избранная; Радуйся, Духом Святым осиян�ная. Радуйся, рождеством Сына Божия, превознесенная; Радуйся, в женах благословен�ная. Радуйся, Богородицей Велича�емая; Радуйся, от всех родов убла�жаемая. Радуйся, Владычице, Живоносный Источник верным изливаю�щая.





Кондак 2


Видящи, Премилосердная Ма�ти, слепца от жажды страждущего, Источник воды живыя напоения и исцеления ради воево�ды, в пустыне блуждающему, по�казала еси: он же благодарствен�но возопи Тебе: Аллилуиа.





Икос 2


Разумев Божественный Твой глас, воевода, источник воды указующий, и позна его яко Купель Силоамскую, не токмо жаждущего напояет, но и от слепоты того свобождает, мы  же милости Твоя ищущи, взываем Тебе сице: Радуйся, Владычице, купель спасения живописующая; Радуйся, слепоту душевную и телесную исцеляющая. Радуйся, разслабленных утвер�ждение; Радуйся, хромых хождение. Радуйся, Мати Света, слепым очи отверзающая; Радуйся, светом истины во тьме седящих озаряющая. Радуйся, Владычице, Живонос-ный Источник верным изливаю�щая.





Кондак 3


Сила Вышняго осеняет всех, с верою и благоговением притека�ющих к Живоносному Источнику Твоему, Пречистая Госпоже Вла�дычице. Силою Вышняго осени нас, Богомати, смиренно к Тебе припадающих и молебно вопию�щих: Аллилуиа.


Икос 3


Имущи богатство милосердия неизреченное, всем болящим Владычице, руку помощи Твоея, недуги врачующая, страсти исце�ляющая, в Живоносном Источни�ке Твоем обретаем: сего ради вопием Тебе сице: Радуйся, Источниче непрестающия радости; Радуйся, Чаше неизреченныя благости. Радуйся, сокровище благодати не оскудеваемое; Радуйся, милости у Тебе про�сящим всегда подающая. Радуйся, недугов различных исцеление. Радуйся, печалей наших утоле�ние; Радуйся, Владычице, Живоносный Источник верным изливаю�щая.





Кондак 4


Бурею недоумения слепец смущашеся, воды ища жажду уголити. И се, якоже древле, силою Божию из камене вода источися: тако и ныне в пустыне безводней источник явися, тамо Моисей, источитель воды: зде же Ты Сама, о Богомати, служитель�ница чудесе, темже молимся: жаждущия души наша благочестия напой водами, да зовем Тебе: Аллилуиа.





Икос 4


Слыша воевода дивный глас Твой, Мати милосердия, источ�ник воды указующий, о еже жаждущего напоити и слепоту исцелити указующую, и событие словес зряще, возопи сице: Радуйся, Владычице, страдаль�цев утешающая; Радуйся, болящих восстановляющая. Радуйся, немым словеса да�рующая; Радуйся, всех немощных вра�чующая. Радуйся, бедствующих поможение; Радуйся, унывающих утешение. Радуйся, Владычице, Живоносный Источник верным изливаю�щая.





Кондак 5


Божественную воду от Живоносного Источника Твоего, токи благодати изливающего, почерпающе во исцеление недугов ду�шевных и телесных, Дево Богородительнице, благодарственно вопием Ти: Аллилуиа.





Икос 5


Видеша людие слепца, водою Живоноснаго Источника Твоего прозревшаго, Богомати, потщашася песньми яко дарами послужити Тебе сице: Радуйся, Владычице, милосер�дия двери верным отверзающая; Радуйся, надеющихся на Тебе не посрамляющая. Радуйся, бедствующих утешаю�щая; Радуйся, от напастей освобож�дающая. Радуйся, изнемогающих укреп�ляющая; Радуйся, Владычице, Живоносный Источник верным изливающая.





Кондак 6


Проповедание  чуда  Твоего, Мати Божия, бысть воевода, яко дивна слепец водою от Живоносного Источника Твоего прозре, сице и нам темные зеницы душевныя просвети, да благодар�ственно проповедуем милости Твоя зовуще: Аллилуиа.





Икос   6


Возсия нам Живоносный Ис�точник Твой, Премилосердная Мати, многоразличную благодать Сына Твоего и Бога Нашего, Христа Жизнодавца источающе. Сего ради приносим Ти пения сицевая: Радуйся, Владычице, усердная наша Заступнице; Радуйся, храмов Божиих Хранительнице. Радуйся, святых обителей преславная Игумения; Радуйся, в иночестве подвиза�ющихся вразумление. Радуйся, монашествующих в послушании укрепление; Радуйся, всех Христиан покров и защищение. Радуйся, Владычице, Живоносный Источник верным изливаю�щая.





Кондак 7


Хотяща благочестивый Лев воевода, царем Тобою, Владычи�це, нареченный, благодарствен�ная принести Тебе, Храм на месте явления Твоего чудесе ус�трои, Живоносный Источник на�именовав оный, да вси помощи Твоя имущи зде обретают, вопи�юще Тебе: Аллилуиа.





Икос 7


Новая купель Силоамская, па�че оныя древния, явися, Пречи�стая Владычице, храм Твой, в Немже поклоняемся иконе Живоносного Источника, ибо ни единою в лето и токмо первее входящим здравие тела подаеши, но выну всякий недуг душевный и телесный, врачуеши. Сего ради вопием Тебе: Радуйся, купель, в нейже скор�би наша погружаются; Радуйся, чаша веселия, в ней�же печали наша растворяются. Радуйся,   каменю,  жаждущия жизни напояеши; Радуйся, древо, горькия воды моря житейскаго услаждающее. Радуйся, животворныя воды источник не истощающийся; Радуйся, бане, греховную нашу скверну, совесть омывающая. Радуйся, Владычице, Живоносный Источник верным изливаю�щая.





Кондак 8


Странное и преславное чудо явися храм Живоноснаго Источ�ника Твоего, Богородице, в немже жажда духовная и телесная утоляется, и болезньми одержимии исцеляются. Мы же благо�дать таковую прославляюще во�пием Ти: Аллилуиа.





Икос 8


Всем вся, с верою приходя�щим на Живоносный Источник Твой, подаеши, Премилостивая Госпоже Богородице. О сих всех благодарственно вопием Тебе сице: Радуйся, Владычице, Бесплотнаго воплотившая; Радуйся, страждущих матерей утешение. Радуйся, чад безматерних ох�ранение; Радуйся, юных Наставнице. Радуйся, младенцев	воспита�ние: Радуйся, Владычице,	Живоносный Источник верным изливаю�щая.





Кондак 9


Всякое естество Ангельское и человеческое дивится милосер�дию Твоему, Пресвятая Дево, яко всегда и всем являешися Помощ�ница и Заступница, поющим Те�бе: Аллилуиа.





Икос 9


Ветии многовещаннии не мо�гут воспети достойно Живоносный Источник неистощимыя благодати Твоея, ниже изъяснити силу чудес Твоих во исцеление недужных и на всякую пользу душевную и телесную человеком являемую, мы же похвальная восписуем Тебе сице: Радуйся, Храме Бога Живаго; Радуйся, Жилище Духа Святаго. Радуйся, Ангелов Славо; Радуйся, вселенныя Державо. Радуйся, мира спасение; Радуйся, Владычице, Живоносный Источник верным изливаю�щая.





Кондак 10


Спасти хотя вся страждущия, источник жизни явила еси мирови, Пресвятая Богородице, в во�дах благодати, да вси в скорбех и печалех исцеление и утешение приемля, благодарно зовем Тебе: Аллилуиа.





Икос 10


Стена и покров в бедах и нуждах помощи Твоея просящим сущи, Владычице мира, Живоносный Источник всем явила еси, да будет от всяких болезней ограждение, в напастех и печалех утешение, вопиющим Ти та�ковая: Радуйся, Владычице, гордых и строптивых человек усмирение; Радуйся, лукавых и злых наме�рения пресечение. Радуйся, обидимых заступление; Радуйся, обидящих вразумление. Радуйся, повинных наказание; Радуйся, невинных оправдание. Радуйся, Владычице, Живоносный Источник верным изливаю�щая.





Кондак 11


Пение всеумиленное пред Живоносным Источником Твоим паки и паки приносим Тебе, Богородице, в покаянии зовуще из глубины души: Владычице, приими молитвы раб Твоих и избави нас от всякия скорби и болезни, нужды и печали, да вопием о Тебе Богу: Аллилуиа.








Икос 11


Светозарною свещею сияет в мире лучами благодати Божест�венный Источник Твой, Пресвя�тая Богородице, чудесы явленными умы и сердца просвещающая и наставляющая звати Тебе: Радуйся,   Владычице,   разумов просвещение; Радуйся, сердец наших очище�ние. Радуйся, духа обновление; Радуйся, душ освящение. Радуйся, здравия укрепление; Радуйся, Владычице, Живоносный Источник верным изливаю�щая.





Кондак 12


Благодати Твоея Живоносный Источник имеюще, Пресвятая Дево, к Тебе прибегаем, яко к нерушимей стене и предстательству, призри благосердием, Пре�святая Богородице, на лютое на�ше озлобление и исцели душ и телес наших скорби и болезни, да зовем Тебе: Аллилуиа.





Икос 12


Поюще Твоя чудеса, хвалим и славим Живоносный Источник Твой, Пресвятая Дево, от негоже черпающе токи многоразличныя благодати, величаем Тя похвалы сицевыми: Радуйся, Отроковице Богоизб�ранная; Радуйся, Невесто Боговенчанная. Радуйся, в женах благословен�ная; Радуйся, паче горних превоз�несенная. Радуйся, престолу Господню выну предстоящая; Радуйся, Заступнице наша, за мир всегда молящая. Радуйся, Владычице, Живоносный Источник верным изливаю�щая.





Кондак 13


О, Всепетая Мати, Живоносный Источник Твой миру дав�шая, от негоже изливаеши нам великия и богатыя милости, приими благодарственное сие моле�ние наше, даруй нам источник живота нынешнего и грядущаго: да выну зовем Тебе: Аллилуиа.





(Этот кондак читается трижды, а затем читается икос 1  и кондак 1 )











Молитва Пресвятой Богородице


 перед Ея иконою, именуемой


 «Живоносный источник»





О, Пресвятая Дево, Всемило�стивая Госпоже Владычице Богородице, Живоносный Источник Твой, целебные дары на здравие душ и телес наших и на спасе�ние миру точащи, подала еси нам, темже благодарни суще усердно молим Тя, Царице Пре�святая, моли Сына Твоего и Бога нашего дати нам оставление пре�грешений и всякой душе скорбя�щей и озлобленней милость и утешение, и от бед, скорбей и болезней освобождение. Подаждь, Госпоже, храму сему и сим людем покровение (и святей обите�ли сей соблюдение), граду сохра�нение, стране нашей от напастей избавление и ограждение, да мирное зде поживем житие, и в будущем веце сподобимся видети Тебе Заступницу нашу, во славе Царства Сына Твоего и Бога нашего. Ему же слава и держава со Отцем и Пресвятым Духом во веки веков. Аминь.





Тропарь Пресвятой Богородице перед Ея иконой, именуемой «Живоносный Источник» 





Тропарь, глас 4


Днесь притецем вернии к Божественному и цельбоносному образу Пресвятая Богородицы, излиявшия капли своих излияний, и людем верным чудесе показавшия, яже мы видяще и слышаще духовно празднуем и любезно вопием: исцели наши недуги и страсти, якоже и каркинския и тмочисленныя страсти, исцелила еси; темже молим Тя Дево Пречистая, моли воплощеннаго из Тебе Христа Бога нашего спастися душа нашим.





Тропарь, глас 4


Почерпем, человецы, цельбы душам и телом молитвою, Река бо всем предтечет — Пречистая Царица Богороди�ца,  источающи нам чудную воду и измывающи сердец черности, греховныя струпы очищающи, души же освящающи верных Божественною благодатию.

















Икона Пресвятой Богородицы, именуемая «Живоносный источник» 


Это удивительное событие про�изошло	в V веке. В десяти верстах от Константино�поля была  платановая  ро�ща,  посвященная  Пресвятой  Богородице, посреди которой и был чудесный источник. Но постепенно это место заросло.


Однажды воин Лев Маркелл, помо�гая заблудившемуся слепцу выйти на тропинку, хотел найти воды для ста�рика и вдруг услышал голос: «Не ищи воду далеко, она здесь». По приказа�нию голоса Лев напоил найденной водой слепца и положил ему тины на глаза, после чего старик, прозрел.


Став императором. Лев Маркелл воздвиг на этом месте храм, посвя�щенный Бого�родице, и назвал «Живоносный Источник». Тогда же был на�писан и образ, изобра�жающий Пре�святую Богородицу с Богомладенцем в чаше.


Множество чудес и исцелений про�изошло не только в платановой роще, но и в России, где данная икона известна с давних времен. Один из списков этой иконы на�ходился в Сарове, часто к нему посылал недугующих старец Серафим, и больные все�г�да получали великие милости от Пре�святой Богородицы. Многие возле этой иконы исцелялись от слепоты и от водянки.


Событие явления Льву Маркеллу Богоматери произошло 4 апреля (по старому стилю) 450 года. Кроме этого дня в пятницу Пасхи церковь вспоми�нает обновление Константинопольско�го храма Живоносного источника и великие чудеса, произошед�шие в этом храме.





Иеромонах Роман (Матюшин)


       +   +   +





   Если тебя неудача постигла,


   Если не в силах развеять тоску,


   Осенью мягкой, осенью тихой


   Выйди скорей к моему роднику.


      За родником - белый храм,


      Кладбище старое,


      Этот забытый край


      Русь нам оставила.


   Если глаза затуманились влагой,


   Из родника поплещи на глаза.


   Можешь поплакать, спокойно поплакать,


   Кто разберет, где вода, где слеза?


   Видишь, вон там журавли пролетели,


 У горизонта расстаял их крик?


   ...Если ты болен, прикован к постели,


   Пусть тебе снится целебный родник.


      За родником - белый храм,


      Кладбище старое,


      Этот забытый край


      Русь нам оставила.


   1975 г., с.Рябчевск

